
Konfidencialiteti 
Shoqëria “e-Cert” shpk ofron shërbimet e Auditimit dhe Certifikimit për Sistemet e Menaxhimit në mënyrë të sigurtë 
dhe duke ruajtur dhe mbrojtur informacionin e marrë gjatë ofrimit të këtyre shërbimeve. 

 

Konfidencialiteti në lidhje me Shoqërinë “e-Cert” shpk dhe 
strukturën e brendshme 
I gjithë informacioni i marrë nga, ose në dispozicion të stafit, nën-kontraktorëve ose anëtarëve të 
komisioneve/komiteteve të Shoqërisë “e-Cert” shpk (në çfarëdo lloj forme të shkruar) i marrë nga kryerja e aktiviteteve 
të auditimit/certifikimit, ose në zbatim të ndonjë marrëveshje me organizatën për çdo arsye tjetër, konsiderohet 
rreptësisht konfidencial dhe nuk do t’i jepet ndonjë pale të tretë, pa miratimin e shprehur të klientit/partnerit ose 
personit të autorizuar. Kërkesa për të mbajtur çdo informacion konfidencial do të përfshijë gjithashtu çdo organizatë 
që ka të drejta ligjore të auditojë ose inspektojë Shoqërinë “e-Cert” shpk. 

Shoqëria “e-Cert” shpk rezervon të drejtën e dhënies së informacionit të konsideruar konfidencial, kur kërkohet me 
dispozita të veçanta ligjore, nëse specifikohet në kërkesat e standardit ISO/IEC 17021–1:2015 ose standarde të tjera 
përkundrejt të cilave shoqëria “e-Cert” shpk ofron shërbimet e tij, ose nëse kërkohet nga një autoritet tjetër si Drejtoria 
e Akreditimit, apo ente të tjera publike. Ky informacion do të jepet vetëm me miratimin e Administratorit të kompanisë 
dhe duke njoftuar paraprakisht klientin/partnerin. 

Gjithashtu, edhe në rastet kur klienti vihet re se po vepron në kundërshtim me kërkesat ligjore ose ka praktika vepruese 
të cilat shfaqin rrezik për stafin, klientët ose komunitetin, Shoqëria “e-Cert” shpk rezervon të drejtën për të raportuar 
menjëherë çdo incident të tillë tek autoritetet përkatëse. Çdo raportim i tillë do të ndërmerret vetëm me lejen e 
Administratorit. 

 

Konfidencialiteti në lidhje me dokumentet dhe regjistrimet 
Të gjitha dokumentet/regjistrimet/shënimet ruhen në një mënyrë të sigurtë, të aksesueshme vetëm nga staf i autorizuar. 
Dokumentet/regjistrimet elektronike, ruhen në kompjuter të kontrolluar elektronikisht nëpërmjet fjalëkalimit. Nën-
kontraktorët do të jenë të kufizuar për të pasur akses në informacionin e siguruar prej tyre gjatë kryerjes së shërbimeve 
të kërkuara. Dokumentet/regjistrimet do jenë të vlefshme për organizatat të cilat kanë të drejtë ligjore për ti 
kontrolluar ato, si për shembull Drejtoria e Akreditimit, etj.  

 

Angazhimi ndaj konfidencialitetit 
Drejtuesit, i gjithë stafi, anëtarët e komisioneve/komiteteve dhe stafi me kohë të pjesshme, dëshmojnë dakortësimin e 
tyre me këtë Politikë duke firmosur FPO.03_1 Deklarata e konfidencialitetit, konfliktit të interesit dhe paanshmërisë. 
Në marrëveshjet me nën-kontraktorët përfshihen gjithashtu kërkesa për mbajtjen e përgjegjësisë në lidhje me ruajtjen e 
konfidencialitetit.   

 

 


